
    Hörmətli iclas iştirakçıları!
    Azərbaycan xalqı üçün müqəddəs olan,
mədəniyyət paytaxtımız Şuşa şəhərində ke-
çirilən İqtisadi Əməkdaşlıq Təşkilatının Nazir -
lər Şurasının 27-ci iclası münasibətilə Sizi
səmimi-qəlbdən salamlayıram.
    Azərbaycan İqtisadi Əməkdaşlıq Təşki-
latının fəal üzvüdür və təşkilata üzv olan
dövlətlərlə münasibətlərinə xüsusi əhəmiyyət
verir. İƏT regionumuzun nəhəng iqtisadi po-
tensialından daha səmərəli istifadə, region
ölkələri arasında iqtisadiyyat və ticarət sa-
həsində əlaqələrin inkişaf etdirilməsi baxı-
mından əlverişli imkanlara malikdir. Azər-
baycan təşkilat çərçivəsində əməkdaşlığın
bütün sahələrdə genişlənməsinin tərəfdarıdır.
Bir neçə gün öncə Şuşa şəhərinin 2026-cı il
üçün İƏT-in turizm paytaxtı elan edilməsinə
görə təşəkkürümü bildirirəm.
    Siz olduqca əlamətdar və tarixi dövrdə
Azərbaycana gəlmisiniz. Xalqımız Azərbay-
canın suverenliyini, konstitusiya quruluşunu
bərpa etməsinin sevincini, qürurunu yaşayır.
Otuz ildən sonra ərazilərimizdə mövcud olan
“boz” zonanın aradan qaldırılması, separa-
tizmə son qoyulması beynəlxalq hüququn
və ədalətin təntənəsidir.
    Azərbaycan daim sülhün tərəfdarı və böl-
gədə sülh təşəbbüslərinin müəllifi olub. Re-

gional məsələlərin bilavasitə region ölkələrinin
iştirakı ilə həll edilməsi prinsipindən çıxış
edərək Azərbaycan 3+3 əməkdaşlıq formatını
irəli sürüb. Hazırda Ermənistan-Azərbaycan
münasibətlərinin normallaşdırılması, sülh
müqaviləsinin imzalanması və Cənubi Qafqaz
bölgəsinin sülh və əməkdaşlıq məkanına
çevrilməsi üçün tarixi şərait yaranmışdır.
    2020-ci ildə əzəli torpaqlarımız Ermənis-
tanın işğalından azad edildikdən dərhal sonra
burada irimiqyaslı bərpa-quruculuq işlərinə
başlanılmışdı. Qısa zaman kəsiyində bu əra-
zilərdə vacib infrastruktur layihələri həyata
keçirilmiş, o cümlədən iki yeni hava limanı
tikilib istifadəyə verilmişdir. Üçüncü hava
limanı isə hazırda Laçında inşa edilir. Füzuli
şəhərində artıq inşası başa çatmış məktəbə
və tikilməkdə olan yaradıcılıq mərkəzinə
görə qardaş Özbəkistana və Qazaxıstana tə-
şəkkür edirəm. Biz bunu ölkələrimiz arasında
qardaşlığın, həmrəyliyin və dostluğun növbəti
bariz təzahürü kimi qiymətləndiririk.
    İşğaldan azad edilmiş ərazilərə “Böyük
Qayıdış” proqramı milli prioritetlərimiz sı-
rasındadır. Uğurla icra edilən proqram çər-
çivəsində bu günə qədər Laçın, Füzuli şə-
hərlərinə, Ağalı, Zabux və Talış kəndlərinə
köçkünlərin qayıtması təmin olunub. Növbəti
3 ildə 100 minə qədər köçkünün doğma

yurd-yuvalarına dönməsi planlaşdırılır. Hə-
yata keçirilən layihələr Qarabağ və Şərqi
Zəngəzur iqtisadi rayonlarının dirçəlməsinə,
əhalinin dayanıqlı məskunlaşmasına xidmət
etməklə, habelə həmin ərazilərin yüksək
inkişaf etmiş regiona çevrilməsi üçün əlverişli
şərait yaradır.
     30 illik işğalın Azərbaycan xalqı üçün ən
ağır fəsadlarından biri də bəşəri əhəmiyyətə
malik mədəni irsimizə, o cümlədən İslam
dininə aid bütün abidələrə qəsdən vurulmuş
ziyandır. Əfsuslar olsun ki, bu dövrdə 67 məs-
ciddən 65-i yerlə-yeksan edilmiş, qalan məs-
cidlərə qarşı isə heyvanların saxlanılması kimi
təhqiramiz əməllər törədilmişdir. Bu günlərdə
daha bir məscidin – Malıbəyli məscidinin da-
ğıdılması və tövlə kimi istifadə edilməsi faktı
aşkar edilmişdir. Bütün bunlar təkcə azərbay-
canlıların deyil, bütün dünya müsəlmanlarının
hisslərinin təhqir olunması deməkdir.
    Azərbaycanın İƏT-də sədrlik mövzusunun
“Yaşıl keçid və qarşılıqlı bağlantılar” kimi
müəyyən edilməsi hazırkı dövrdə xüsusi ak-
tuallıq kəsb edir. Dekarbonlaşma, “yaşıl enerji”
növlərinin artırılması kimi məsələlər ölkəmizin
dayanıqlı inkişaf gündəliyinin əsasını təşkil
edir. Eyni zamanda “yaşıl enerji” zonası elan
edilmiş Qarabağ və Şərqi Zəngəzurda aparılan
genişmiqyaslı yenidənqurma və bərpa işləri

“ağıllı şəhər” və “ağıllı kənd” konsepsiyasına
uyğun olaraq həyata keçirilir.
    Azərbaycan, eyni zamanda etibarlı tranzit
ölkədir və bizim nəqliyyat-logistika infra -
strukturumuz bütün İƏT ölkələri üçün açıqdır.
Şərq-Qərb marşrutu üzrə yükdaşımalara tə-
ləbatın artdığını nəzərə alaraq biz Bakı-Tbi-
lisi-Qars dəmir yolu ilə daşınan yüklərin
həcminin 1 milyon tondan 5 milyon tona
çatdırmağı hədəfləyirik. Həmçinin İran İslam
Respublikasının ərazisi vasitəsilə Naxçıvan
Muxtar Respublikasına çıxış imkanı yaradacaq
avtomobil və dəmir yolunun çəkilməsi barədə
bu ölkə ilə razılıq əldə olunmuşdur. Azər-
baycan, eyni zamanda Şimal-Cənub Nəqliyyat
Dəhlizinin ötürücülük qabiliyyətinin daha
da genişləndirilməsi üzərində fəal çalışır.
    Əminəm ki, bu iclas ölkələrimizin və bü-
tövlükdə, regionun davamlı inkişafı və rifahı
naminə yeni əməkdaşlıq imkanları ətrafında
faydalı fikir mübadiləsi aparmaq və səyləri
əlaqələndirmək üçün əhəmiyyətli platforma
olacaq, qarşılıqlı faydalı tərəfdaşlığın yeni
məzmunla zənginləşməsinə töhfə verəcəkdir.
    Sizə ən xoş arzularımı yetirir, iclasın işinə
uğurlar diləyirəm.

İlham ƏLİYEV
Azərbaycan Respublikasının Prezidenti

Bakı şəhəri, 9 oktyabr 2023-cü il 

İqtisadi Əməkdaşlıq Təşkilatının Nazirlər Şurasının 27-ci iclasının iştirakçılarına

11 oktyabr 2023-cü il, çərşənbə 

     Oktyabrın 10-da  Azərbaycan Respublikasının
Nazirlər Kabinetində “Naxçıvan Muxtar Res-
publikasının sosial-iqtisadi inkişafına dair 2023-
2027-ci illər üçün Dövlət Proqramı” ilə bağlı
iclas keçirilib. Dövlət Proqramında nəzərdə tu-
tulmuş işlər üzrə əsas icraçı orqanların rəhbərlə-
rinin müavinlərindən ibarət məsul şəxslərin iştirak etdikləri iclasda Proqramın
icra vəziyyətinə dair məsələlər müzakirə edilib.
     Nazirlər Kabineti Aparatının rəhbəri Rüfət Məmmədov bildirib ki, Prezident
cənab İlham Əliyevin 2023-cü il 5 iyun tarixli Sərəncamı ilə təsdiq edilmiş
“Naxçıvan Muxtar Respublikasının sosial-iqtisadi inkişafına dair 2023-
2027-ci illər üçün Dövlət Pro qramı”nda müəyyən edilmiş 11 prioritet üzrə
genişmiqyaslı tədbirlərin görülməsi nəzərdə tutulur. Belə ki, Nazirlər
Kabinetinin müvafiq Sərəncamı ilə təsdiq olunmuş sözügedən Dövlət Pro -
qramının 2023-2024-cü illər üzrə Təfsilatlı Tədbirlər Planında 315 tədbirin
həyata keçirilməsi nəzərdə tutulmuşdur. Qeyd olunub ki, Proqramda nəzərdə
tutulmuş tədbirlərin icrasının monitorinqi və qiymətləndirilməsi Nazirlər
Kabinetinin sifarişinə əsasən İqtisadi İslahatların Təhlili və Kommunikasiya
Mərkəzi (İİTKM) tərəfindən həyata keçirilir. Dövlət Proqramının monitorinq
və qiymətləndirilməsinin aparılmasının təmin edilməsi məqsədilə monitorinq
və hesabatlıq portalı, o cümlədən “Metodoloji çərçivə” hazırlanıb.
    Sonra İİTKM-in icraçı direktoru Vüsal Qasımlı monitorinq və hesabatlıq
portalını təqdim edib, monitorinq və qiymətləndirilmənin aparılması qaydaları
haqqında məlumat verib. Qeyd edib ki, aidiyyəti qurumlar tərəfindən portalda
yerləşdirilən məlumatlar əsasında İqtisadi İslahatların Təhlili və Kommunikasiya
Mərkəzi tərəfindən monitorinq və qiymətləndirmələr aparılaraq nəticələri
Nazirlər Kabinetinə təqdim olunacaq.
    Daha sonra iclasda Dövlət Proqramında nəzərdə tutulmuş tədbirlər üzrə
görülən işlərin həyata keçirilməsi ilə bağlı məsələlər müzakirə edilib.

AZƏRTAC

Nazirlər Kabinetində Naxçıvanın sosial-iqtisadi inkişafına dair iclas keçirilib

    Azərbaycan Respublikasının Prezidenti
İlham Əliyev oktyabrın 10-da Rusiya Fede-
rasiyası Təhlükəsizlik Şurasının katibi Nikolay
Patruşevi qəbul edib.
    Dövlətimizin başçısı ölkələrimiz arasında
münasibətlərin gündəliyindəki məsələlərin
çox geniş olduğunu bildirdi. Prezident İlham

Əliyev Azərbaycan Respublikası ilə Rusiya
Federasiyası arasında müttəfiqlik qarşılıqlı
fəaliyyəti haqqında Bəyannamənin imzalan-
masından keçən dövr ərzində ikitərəfli mü-
nasibətlərimizin həqiqətən müttəfiqlik xa-
rakteri daşıdığını nümayiş etdirdiyini dedi
və bunun bütün sahələrdə özünü göstərdiyini

vurğuladı.
    Azərbaycan Prezidenti regional təhlü-
kəsizlik, iqtisadi əlaqələr, nəqliyyat və
digər sahələrlə bağlı əməkdaşlığımızın
bundan sonra da möhkəmlənəcəyinə əmin-
liyini bildirdi.
    Nikolay Patruşev, ilk növbədə, Rusiya
Federasiyasının Prezidenti Vladimir Putinin
salamlarını və ən xoş arzularını dövlətimizin
başçısına çatdırdı.
    Prezident İlham Əliyev salamlara görə
minnətdarlığını bildirdi, onun da salamlarını
Vladimir Putinə çatdırmağı xahiş etdi.
    Rusiya Federasiyası Təhlükəsizlik Şura-
sının katibi Ulu Öndər Heydər Əliyevin ana-
dan olmasının 100 illiyi ilə bağlı Ümummilli
Liderin əziz xatirəsini ehtiramla yad etdi.
    Dövlətimizin başçısı Ulu Öndərin anadan
olmasının 100 illiyi münasibətilə Ümummilli
Liderin xatirəsinə ehtiram əlaməti olaraq
Rusiyada dövlət səviyyəsində tədbirlərin ke-

çirilməsinə görə minnətdarlığını bildirdi.
    Qonaq Azərbaycan Respublikası ilə Rusiya
Federasiyası arasında müttəfiqlik qarşılıqlı
fəaliyyəti haqqında Bəyannamənin imzalan-
masından sonra əlaqələrimizin daha da ge-
nişləndiyini məmnunluqla vurğuladı.
    Görüşdə qlobal və regional məsələlər,
həmçinin beynəlxalq təşkilatlar çərçivəsində
əməkdaşlıqla bağlı fikir mübadiləsi aparıldı,
regional əməkdaşlıq məsələləri müzakirə
olundu.
    Dövlətimizin başçısı regional məsələlərin
3+3 formatında region ölkələrinin iştirakı
ilə həll edilməsinin vacibliyini vurğuladı,
bu formatda müvafiq səviyyələrdə görüşlərin
keçirilməsini qeyd etdi.
    Söhbət zamanı Şimal-Cənub Nəqliyyat
Dəhlizinin inkişaf etdirilməsi istiqamətində
Azərbaycan-Rusiya-İran arasındakı əmək-
daşlıqla bağlı fikir mübadiləsi aparıldı.

AZƏRTAC

Azərbaycan Prezidenti İlham Əliyev Rusiya Federasiyası Təhlükəsizlik Şurasının katibini qəbul edib

    Naxçıvan Muxtar Respublikası Konstitusiyasının
30-cu maddəsini və 5-ci maddəsinin II hissəsinin
21-ci bəndini rəhbər tutaraq qərara alıram:
    Naxçıvan Muxtar Respublikasında təhsil sahəsində
səmərəli fəaliyyətlərinə görə:
    Babayeva Gülnar Həsən qızı
    Cəfərova Ruhiyyə Orucəli qızı
    Əliyev Zülfəli Novruzəli oğlu
    Əliyeva Lamiə Səftər qızı
    Əliyeva Vəsilə Tahir qızı
    Həsənova Sara Məmməd qızı

    Hüseynova Sənubər Cəbi qızı
    Məmmədova Əfsanə Yaqub qızı
    Məmmədova Rəxşəndə Mahmud qızı
    Nəsirov Əsgər Vəli oğlu
    Sadıqbəyli Turac Ağa qızı
    Səyyadova Aynur Rəhim qızına – “Əməkdar
müəllim” fəxri adı verilsin.

Naxçıvan Muxtar Respublikası 
Ali Məclisi sədrinin müavini   Anar İBRAHİMOV

    Naxçıvan şəhəri, 10 oktyabr 2023-cü il

“Əməkdar müəllim” fəxri adının verilməsi haqqında
Naxçıvan Muxtar Respublikası Ali Məclisi sədrinin

Sərəncamı

    Bu münasibətlə keçirilən tədbiri giriş sözü ilə açan
Naxçıvan Muxtar Respublikasının maliyyə naziri və-
zifələrini müvəqqəti icra edən, nazir müavini Həsən
İsmayılov bildirib ki, Naxçıvan İnqilab Komitəsinin
1920-ci il oktyabrın 10-da qəbul etdiyi qərar ilə
yaradılan Maliyyə Şöbəsi 1924-cü ilə qədər həmin ad
altında fəaliyyət göstərib. Sonra müxtəlif adlarla fəa-
liyyətini davam etdirən qurum 2001-ci il mayın
1-dən Naxçıvan Muxtar Respublikası Maliyyə Nazir -
liyi adlandırılıb.
    Bildirilib ki, Naxçıvan Muxtar Respublikasının
Maliyyə Nazirliyi muxtar respublikada maliyyə sahə-
sində dövlət siyasətini işləyib hazırlayır, qanunvericiliklə
müəyyən edilmiş qaydada dövlət büdcəsinin icrasını

təmin edərək ayrılan vəsaitlərin təyinatı üzrə xərclənməsi
üzərində dövlət maliyyə nəzarətinin həyata keçirilməsini
təşkil edir.
    Qeyd olunub ki, ötən dövrlərdə Naxçıvan Muxtar
Respublikası Maliyyə Nazirliyi haqqında Əsasnaməyə
müvafiq əlavə və dəyişikliklər edilmiş, Nazirliyin
Aparatı, digər orqanları və Nazirliyin yerli bölmələ-
rindən ibarət strukturu formalaşmışdır. Hazırda Nazirlik
sistemində, ümumilikdə, 176 əməkdaş fəaliyyət göstərir. 
    Çıxışının sonunda nazir müavini Həsən İsmayılov
bütün əməkdaşları təbrik edib.
    Sonda Nazirlik əməkdaşlarının çıxışları olub.

Naxçıvan Muxtar Respublikası Maliyyə 
Nazirliyinin mətbuat xidməti

Naxçıvan Muxtar Respublikası Maliyyə Nazirliyinin yaradılmasının 103 illiyi qeyd olunub



211 oktyabr 2023-cü il “Şərq qapısı” qəzeti

    N a x ç ı v a n d a
kənd təsərrüfatı sa-
həsində reallaşdırı-
lan islahatlar çərçi-
vəsində icra olunan la-
yihələr sırasında “Orqanik Nax-
çıvan” brendinin yaradılması,
təşviqi, təbliği məsələləri xüsusi
yer tutur. Cari il mayın 17-
19-da Bakı Ekspo Mərkəzində təşkil olunan,
31 ölkədən 479 şirkətin iştirak etdiyi,
9 ölkənin isə milli stendlərlə təmsil olun-
duğu 16-cı Azərbaycan Beynəlxalq Kənd Tə-
sərrüfatı – “Caspian Agro” və 28-ci Azər-
baycan Beynəlxalq Qida Sənayesi – “Inter-
Food Azerbaijan” sərgilərində ilk dəfə bu
adda təqdim olunan məhsullar aparıcı şir-
kətlərin nümayəndələrində, iştirakçılarda
böyük marağa səbəb oldu. Sentyabrın 8-
9-da isə Naxçıvanda ilk dəfə keçirilən “Aq-
rofestival”da sərgilənən həm sağlamlıq ba-
xımından faydalı, həm də iqtisadi cəhətdən
səmərəli olan, “Heydər Əliyevin kənd tə-
sərrüfatının inkişafında rolu” mövzusunda
tədbirdə təqdimatı keçirilən “Orqanik Nax-
çıvan” loqotipi, məhsulları mütəxəssislər,
yerli, xarici iş adamları tərəfindən yüksək
qiymətləndirildi.
    Ölkə Prezidenti cənab İlham Əliyevin
2023-cü il 5 iyun tarixli Sərəncamı ilə qəbul
edilən “Naxçıvan Muxtar Respublikasının
sosial-iqtisadi inkişafına dair 2023-2027-ci
illər üçün Dövlət Proqramı”nda da bu
məsələ ilə bağlı mühüm məqamlar əksini
tapıb. Proqramın prioritetləri sırasında
qeyd olunur  ki, bölgə üçün spesifik və
orqanik kənd təsərrüfatı məhsulları müəy-
yənləşdiriləcək, onların brendləşdirilməsi,
təbliği, orqanik məhsulların xarici bazarlara
ixracının təşviqi diqqətdə saxlanılacaq,
kənd təsərrüfatı məhsullarının emalı, o
cümlədən meyvə qurularının istehsalı sa-
həsi dəstəklənəcək və ixrac imkanları ge-
nişləndiriləcəkdir. Orqanik məhsulların həm
əhali sağlamlığı, həm də iqtisadi gəlirlilik
baxımından üstün cəhətləri, “Orqanik Nax-
çıvan” brendinin ixracyönümlü perspektivləri,
investisiya cəlbediciliyi barədə Naxçıvan
Muxtar Respublikası Kənd Təsərrüfatı Nazir -
liyinin sektor müdiri Ləman Əlizadə ilə
söhbət etdik. Müsahibimiz bildirdi ki, orqanik
məhsullar kimyəvi gübrələr, sintetik pestisidlər,
antibakterial və hormon tərkibli maddələr
istifadə etmədən, təbii proseslər əsasında ye-
tişdirilən bitki və heyvan məhsullarıdır. Sadə
dillə desək, yetişdirilmə prosesində pestisid
və ya sintetik gübrələr kimi hər hansı kimyəvi
vasitədən istifadə edilməmiş məhsul orqanik
məhsul hesab olunur. Bir çoxlarını düşün-
dürən, “bəs bu məhsulların istehsalı nə üçün
vacibdir?” sualına cavab olaraq deyə bilərik

ki,  əsas səbəblər sırasında onun unikal
təbii, dadlı, çox vitaminli olması xüsusi

yer tutur. Belə ki, bu tip məhsullar
genetik olaraq dəyişmədiyi

üçün təbii və orijinal
tərkiblərini qoruyur-
lar.  Təbii qalan məh-
sullar isə insan sağ-

lamlığına pozitiv
təsir etməklə uzun-
müddətli xroniki
xəstəlik riskinin

azalması ilə nəticələnir. Bundan əlavə,
tədqiqatlar orqanik kənd təsərrüfatının
təbii mühitə dəyən ziyanı 75 faiz azalt-
dığını göstərir. Həmçinin karbon emis-
siyası da 60 faiz azalır.
    Ləman xanım dünya iqtisadiyyatında
orqanik kənd təsərrüfatı məhsullarının
yeri və rolu barədə də danışaraq qeyd
etdi ki,  son 15 il ərzində bu məhsulların
dünya üzrə istehsal həcmi 50 faiz artıb.
Belə ki, 2010-cu ildə 114 milyard dollar
həcmində olan orqanik məhsullar 2021-ci
ildə 227 milyard dollar təşkil edib.
Hazır da dünyanın 179 ölkəsində orqanik
kənd təsərrüfatı fəaliyyəti mövcuddur.

2022-ci ildə dünyanın 105 ölkəsində orqanik
kənd təsərrüfatı haqqında milli qanunvericilik
qəbul edilib. Qeyd olunan faktlar günümüzdə
dünyamızın iqtisadi siyasətində orqanik məh-
sulların necə mühüm bir yer tutduğunun
bariz göstəricisidir. Ölkəmizdə də bu növ
məhsullara tələbat kifayət qədər böyükdür.
Belə ki, orqanik məhsulların ənənəvi məh-
sullarla müqayisədə dəfələrlə baha olmasına
baxmayaraq, istehlakçılar bu məhsullardan
kifayət qədər yüksək həcmdə istifadə edirlər.
Naxçıvanın təmiz hava şəraiti və ətraf mühiti
orqanik məhsulların ideal şəkildə yetişdirilməsi
üçün münbit potensialdadır. Burada tərəvəz,
meyvə, dənli-paxlalı, tütün və digər bitkilər,
o cümlədən heyvandar lıq, quşçuluq və dəniz
məhsulları kimi çeşidli sahələrdə orqanik
məhsulların istehsalı mümkündür. Yerli sa-

hibkarlarla bu sahədə tərəfdaşlıq
istiqamətində addımların da-
vamlılığı, təcrübəli kadr-
ların cəlb edilməsi yolu
ilə uğurlu bir orqanik
kənd təsərrüfatının qu-
rulması mümkündür.
Tədqiqatlara əsasən de-
mək olar ki, Naxçıvanda
orqanik məhsul istehsalında
buğda, arpa, üzüm, pomidor,
xiyar, yerkökü, bibər, brokoli,

kartof, soğan, göbələk kimi məhsulların
istehsalı daha faydalı, qazanclı olacaqdır.

Sahibkarlar üçün ən önəmli məsələ
sayılan məhsulun iqtisadi çəkisinə, in-
vestisiya cəlbediciliyinə toxunan Ləman
Əlizadə əminliklə deyir ki, orqanik məhsul
istehsalının sahibkarlara böyük gəlir gə-
tirəcək bir sıra üstün cəhətləri var: – Ən
təməl səbəb insanların orqanik məhsullara
yüksək tələbatının mövcudluğudur. İn-
sanlar sağlam qalmaq istəyirlər, nəticədə,
təbii məhsullara böyük önəm verirlər. Bu
isə satış potensialının kifayət qədər yüksək

olması deməkdir. Digər tərəfdən, orqanik
məhsulların yetişdirilməsi zamanı kimyəvi
dərmanlardan istifadə edilməməsi sahibkarları
bu kimi xərclərdən azad edir. Xərcin azalması
ilə yanaşı, orqanik məhsulların daha baha
satılması gəlirlərin dəfələrlə artması ilə nə-
ticələnir. Və nəhayət, onu vurğulaya bilərəm
ki, orqanik məhsul istehsalı üçün ən uyğun
zaman indidir. Belə ki, bazarda bu məhsullara
tələbat günü-gündən artmaqla həm sahibkar -
lar, həm istehlakçılar, həm də dövlətimiz
üçün böyük potensialların formalaşması ilə
müşayiət olunur. Hazırda Naxçıvanda 500-dən
çox ailə təsərrüfatçısı vardır. Həmçinin
muxtar respublika ərazisində orqanik məhsul
istehsalı üçün lazımi təlimatlar və standartlar
hazırlanıb, ailə təsərrüfatçıları arasından 25
nəfər rezident seçilib. Həmin rezidentlərə

orqanik məhsul istehsalı ilə bağlı la-
zımi təlimlər keçirilib. Bu sahədə

digər addımlar daha sürətli atı-
lacaq və ən qısa zamanda “Or-
qanik Naxçıvan” məhsulları
dünyanın bir çox ölkələrində
bir brend olaraq tanınacaqdır.
Dövlətimiz tərəfindən bu la-

yihəyə verilən dəyərin nəti-
cəsidir ki, Prezident cənab İlham

Əliyevin müvafiq Sərəncamı ilə
təsdiqlənən “Naxçıvan Muxtar Res-

publikasının sosial-iqtisadi inki-
şafına dair 2023-2027-ci illər üçün
Dövlət Proqramı”nda spesifik və
orqanik kənd təsərrüfatı məhsul-
larının müəyyənləşdirilməsi, brend -
ləşdirilməsi və xarici bazarlara ix-
racının təşviqi nəzərdə tutulub.
Bildiyiniz kimi, ötən dövrdə aidiy -
yəti dövlət qurumları, o cümlədən
də Naxçıvan Muxtar Respublikası
Kənd Təsərrüfatı Nazir liyi tərə-
findən bununla bağlı bir sıra işlər
həyata keçirilib. Cari ilin may
ayında Bakı şəhərində keçirilən
beynəlxalq sərgilərdə “Orqanik

Naxçıvan” brendi ilə məhsullar yüksək sə-
viyyədə nümayiş olunub, həmçinin iyul
ayında İxracın və İnvestisiyaların Təşviqi
Agentliyinin (AZPROMO) nümayəndə he-
yətinin Naxçıvana işgüzar səfəri çərçivəsində
keçirilən görüşdə Naxçıvanda istehsal olunan
məhsulların ixrac potensialı, “Orqanik Nax-
çıvan” brendi altında məhsulların istehsalı,
emalı, tədarükü və ixracı istaqamətində gö-
rüləcək işlər müzakirə edilib. Sentyabrın
8-9-da isə muxtar respublikada ilk dəfə
təşkil edilən “Aqrofestival”da orqanik məh-
sullara olan böyük marağın şahidi olduq.
Həmçinin “Heydər Əliyevin kənd təsərrü-
fatının inkişafında rolu” mövzusunda keçi-
rilən tədbirdə fərqli, özünəməxsus dizaynda
hazırlanan “Orqanik Naxçıvan” loqotipi
təqdim edildi. Bu istiqamətdə digər işlərin
də ardıcıl şəkildə reallaşdırılması nəzərdə
tutulur.
    İnanırıq ki, aidiyyəti təşkilatlarla sahibkar -
ların, təsərrüfatçıların birgə səyi nəticəsində
dövlətimiz tərəfindən qarşıya qoyulmuş hə-
dəflərə çatmaq mümkün olacaq və yaxın gə-
ləcəkdə hər bir ailənin süfrəsini orqanik
kənd təsərrüfatı məhsulları bəzəyəcək. Bu-
nunla həm əhalinin sağlamlığı təmin olunacaq,
həm sahibkarlar, ailə təsərrüfatları yaxşı qa-
zanc əldə edəcək, həm də ölkə iqtisadiyyatına
mühüm töhfələr veriləcək.

- Nail ƏSGƏROV

Sağlam həyat, iqtisadi səmərə, 
investisiya cəlbi baxımından mühüm yenilik 

    Tanrının Vətənimizə bəxş etdiyi nemətlər
bitib-tükənməzdir. Münbit torpaq, sağlam
iqlim, zəngin bitki örtüyü imkan verir ki,
müxtəlif növ heyvanlar yetişdirilsin, onların
cins tərkibi yaxşılaşdırılsın. Bütün bunlar
ölkəmizdə heyvandarlığı inkişaf etdirmək
üçün imkanlar açır. Bu gün kəndli fermer və
digər heyvandarlıqla məşğul olan təsərrü-
fatların inkişaf etdirilməsi qarşıya qoyulan
əsas məqsədlərdəndir. Bu baxımdan dövlət
vaxtaşırı bu sahəyə ciddi maliyyə dəstəyini
əsirgəmir. Bu sahəyə marağın
gücləndirilməsi üçün süni ma-
yalanma yolu ilə alınmış hər
baş buzova görə heyvan sahib-
lərinə 100 (yüz) manat həcmin-
də subsidiya müəyyən edilib.
Azərbaycanda ərzaq təhlükə-
sizliyi ilə bağlı tədbirlər çərçi-
vəsində heyvan mənşəli məh-
sulların istehsalının daha da ar-
tırılması və cins iribuynuzlu damazlıq hey-
vanlara olan tələbatın ödənilməsi də əsas
prioritetlərdəndir. Bu məqsədlə də iribuynuzlu
damazlıq heyvanların lizinq yolu ilə satışı
həyata keçirilir. 
    Ölkəmizin hər yerində olduğu kimi,
muxtar respublikamızda da heyvandarlığın
inkişafı ilə bağlı mühüm addımlar atılır,
dövlət başçısının müvafiq sərəncamlarının
icrası uğurla yerinə yetirilir. Sovetlərin cay-
nağı el-obamızdan çəkildiyi, yenicə müs-
təqillik qazandığımız illərdə kəndlərdə beş
evdən birinin qapısında mal-qara var idisə,
bu gün hər kəsin heç olmasa, bir baş iri-
buynuzlu və ya xırdabuynuzlu heyvanı
mövcuddur. Onu da qeyd etmək yerinə
düşər ki, özünüməşğulluq proqramı çərçi-
vəsində də ailələr mal-qara ilə təmin edilir. 

Muxtar respublikamızın səfalı
rayonlarından olan Şahbuzun
kənd lərində də bu sahə inkişaf
etdirilir. Rayonun Aşağı Qışlaq
kənd sakini, ailə təsərrüfatçısı
Vüsalə Bayramova heyvandar-
lıqla məşğul olanlardandır. Onunla
həmsöhbət olduqda bildirdi ki,

10 ilə yaxındır ki, həyat yoldaşı Səlim Bay-
ramovla birlikdə heyvandarlıqla məşğuldurlar.
Yaşadıqları kəndin gözəl havası, təmiz suyu,
yaşıl otlaqlarında bəslənən heyvanların südü
də, əti də dadı ilə fərqlənir. Vüsalə xanım
heyvanların südündən hazırladığı məhsulların
müştərisinin də bol olduğundan danışdı. Dedi
ki, pendir, şor-kərə, qaymağı satmaq üçün
bazara getməyinə ehtiyac qalmır. O, Naxçıvan
və Bakı şəhərlərindən sifarişlər qəbul edir.
Yayboyu yaylaqda olanda pendir tutur, onu
ovur, qış üçün saxlayır. Çaşırlı, tərxunlu,
kəklikotulu və sadə ovma pendir hazırlayır.
Bu məhsulları muxtar respublikada keçirilən
festivallarda, yarmarkalarda da satışa çıxarıb.
Ətlik də bəslədiyini bildirən müsahibim qeyd
etdi ki, bu kəndin mal-qarasının əti digər
aran kəndlərdəkindən dadlı olur. İyirmi baş

iribuynuzlu heyvana həyat yoldaşının köməyi
ilə qulluq edən xanım təsərrüfatçı onu da
vurğulayır ki, qarşıdan gələn qış fəsli üçün
də hazırlıq görüblər ki, heyvanları yaza çıxara
bilsinlər. 
    Söhbətimizə qoşulan Səlim Bayramov da
heyvandarlığın qış qayğılarından söhbət açıb
qeyd etdi ki, qışlama dövründə mal-qaranın
düzgün yemlənməsinə diqqət yetirilir, sağ-
lamlığının qorunması üçün iribuynuzlu hey-
vanların infeksion xəstəliklərə qarşı peyvənd -
lənməsi aparılır, dezinfeksiya işləri görürlər.
Otlaq sahələri çox olmadığı üçün qışlıq yonca
və digər otların bağlamalarını satın alır,

tayalar qururlar. Kəpək və silosdan da istifadə
edirlər. Hər bir heyvandar saxladığı mal-qa-
ranın sayına görə yaza kimi nə qədər yem
lazım olduğunu təxmin edir və yay aylarında
tədarükünü görür. Necə deyərlər, yaz günündə
cəfa çəkməlisən ki, qış günündə səfa sürə
biləsən. Qış tədarükü təkcə yem toplamaqla
bitmir, heyvanların saxlanıldığı binalar da
qış üçün hazır vəziyyətə salınır. Tövlələrin
dam örtüyü və arakəsmələri nəzərdən keçirilir,
zədəli yerlər təmir edilir. Təcrübəli təsərrüfatçı
onu da qeyd etdi ki, yerli iribuynuzlu hey-
vanların saxlanıldığı tövlələrdə istilik orta

dərəcədə olduğu halda, cins iribuynuzlu hey-
vanların soyuğadavamlılığı daha azdır. Üç
ayadək buzovların isə orqanizmləri tam for-
malaşmadığı üçün soyuğa həssasdırlar. Ona
görə də heyvandarlar bunu nəzərə alıb qış
hazırlıqlarını görürlər. Müsahibim onu da
dedi ki, qış ayları heyvandarlığın ən çətin
dövrlərindən biridir. Heyvandarlıq binaları
ilə bağlı problemlərlə yanaşı, doğum və xəs-
təliklər ən çox bu dövrdə müşahidə edilir.
Düzgün təşkil olunmayan yemləmə və sax-
lama şəraiti heyvanların sağlamlığını və məh-
suldarlığını təhlükə altına alır. Bu qeyd edilən
problemlərin qarşısını almaq mümkündür,
bunun üçün, sadəcə, qabaqcadan tədbir gör-
mək kifayətdir.
    Zəhmətkeş kənd adamları ilə söhbətimizdən
belə qənaətə gəlirik ki, insan hansı sahədə
işləməyindən, qazanc əldə etməyindən asılı
olmayaraq, işinə yanarlıqla yanaşsa, o işdə
də uğur, qazanc, ruzi əldə edər.  

- Ramiyyə ƏKBƏROVA

Yaz günü cəfa çəkməyən qış günü səfa görməz
Ailə təsərrüfatçılarımız

    Naxçıvan Muxtar Respublikasında vergi
daxilolmalarında müsbət dinamika davam
edir. 2023-cü ilin 9 ayında muxtar respub-
likanın Dövlət Vergi Xidmətinin xətti ilə
büdcəyə 120,6 milyon manatdan çox vergi
daxil olub ki, bu da ötən ilin eyni dövrünə
nisbətən 35 faiz və ya 31 milyon manat
çoxdur. Naxçıvan Muxtar Respublikası
Dövlət Vergi Xidmətində qeydiyyatda olan
vergiödəyiciləri üzrə vergi daxilolmaları
ötən ilin müvafiq dövrü ilə müqayisədə 42
faiz və ya 35 milyon manat artıb.

Naxçıvan Muxtar Respublikası
Dövlət Vergi Xidmətinin mətbuat xidməti

Vergi daxilolmaları 
35 faiz artıb

Naxçıvan şəhərinin, de-
mək olar ki, bir çox ye-

rindən, nisbətən hündürlükdən
açılan mənzərələrdə muxtar res-
publikanın cənub ətəklərində
gözlərimiz qarşısında həmişə
gümüş kəmər kimi parlayan və
uzanıb gedən bir mənzərəni seyr
edirik. Günəş üfüqdə qüruba
gedəndə də son şüalarını onun
üzərində seyr etmək imkanımız
olur. Qızıl Günəş və gümüş kə-
mərin hər gün üçün son vidası-
nı o üfüqdə müşahidə edirik.
Araz çayı bizi hər səhər salam-
layan, hər axşam vidalaşan Gü-
nəşin şəfəqləri ilə sərhədboyu
hey parlayır. Yəqin ki, onun
Naxçıvanın ətəklərindən lal
axan suları bizə nələrsə danışır.
Onun min illərdir, şahidi olduğu
hadisələr yazmaqla bitən deyil...

    Araza həsr olunmuş yazılardan
biri belə başlayırdı: “Sularının hər
damlası sevgiylə, həsrətlə dolu olan,
ləpələri məhəbbətlə çağlayan, adı
ayrılıq, nisgil rəmzinə çevrilmiş Araz
çayı...” Xan Arazın Vətən torpaq-
larımızı ikiyə bölməsi XIX əsrin
əvvəllərinə təsadüf edir. Rusiya-İran
müharibələrinin son nəticəsi olaraq
1828-ci il fevralın 10-da Təbrizin
cənubunda Türkmənçay müqaviləsi
imzalandı. Müqavilə nəticəsində
Araz çayı Azərbaycanı iki yerə
böldü. Tarixi reallıq belədir. Amma
bunun bir də mənəvi tərəfi var. İn-
sanlar bu vəziyyəti zorla ayrılan bir
qəlbə, bir cana bənzətdilər. İki doğ-
manı bir-birindən Araz ayırmadı,
amma günahkar o sayıldı... Bir vaxt-
lar sevilən, əzizlənən Araz yavaş-
yavaş ayrılığa bais olan, araya hicran
salan bir günahkar adı qazandı. Ru-
humuzda, şeirlərimizdə Araz dərdi
deyilən bir dərd yarandı, kök atıb,
yayılıb, daş olub milyonlarla azər-
baycanlının ürəyindən asıldı...
    Naxçıvan-Ordubad magistralı ilə
hərəkət edəndə yolun Ordubad ra-
yonu ərazisindəki bəzi hissələrində
Arazı xeyli yaxından görmək müm-

kün olsa da, eyni marşrutu qatarla
hərəkət edəndə onu daha çox müşa-
hidə etmək imkanı qazanırsan. Qa-
tarla səfəri heç vaxt təcrübədən ke-
çirməmiş olsam da, yoldaşlarımın
təklifi ilə yaz mövsümündə o səfəri
ilk dəfə reallaşdırmaq qərarına gəl-
dim. Naxçıvan şəhərindən Culfa şə-
hərinə qədər və əks-istiqamətdə bir
səfər olmalı idi bu. Mənim Arazla
növbəti – ikinci yaxın görüşüm də
elə onda baş tutdu. Bir-birini əvəz
edən mənzərələr – yaşayış məskən-
ləri, tarlalar, istehsal müəssisələri
geridə qaldıqca Arazın görüşünə tə-
ləsirmiş kimi vaqonlar daha da irəli
can atırdı. Və budur, nəhayət, yolu-
muzun çox böyük bir hissəsində bizi
yaxından müşayiət edəcək Araz çayı. 
    Araz bəzən qəhrəmanlıq tarixi,
bəzən mərdlik nümunəsi, bəzənsə
iç acıdan, ürək parçalayan taleyidir
Azərbaycan xalqının. Bir məqalədə
müəllif Arazı bu cür xarakterizə
edir: “Sərhədə dönən, arada qalan,
hər iki tərəf üçün toxunulmaz olan
çaylar bir deyil, iki deyil. Lakin yad
xalqlar arasında təbii səddə dön-
məklə bir xalqın köksünü parçalayıb
keçməyi eyniləşdirmək olmaz! Azər-
baycanın şah damarlarından biri,
min illərlə bütöv bir xalqın sevinc
və bərəkət mənbəyi olmuş çay indi
sərhəddi, ayrılıqdı, göz yaşıdı...”
    Elə bu sitatdan yola çıxıb düşü-
nürəm. Görəsən, dünyada ikinci bir
çay tapılarmı ki, Araz qədər mürək-
kəb və faciəli taleyi olsun: – Araz

qədər dildən-dilə düşsün, Araz qədər
şeir və mahnı mövzusuna çev-
rilsin, Araz qədər ittiham
edilsin, umu-küsü hə-
dəfinə dönsün, nif-
rətlə damğalansın
və... Araz qədər
sevilsin?! Çətin
sualdır, əslində,
cavabı da tapıla-
caq qədər asan de-
yil. Elə yolboyu bi-
zimlə bərabər aramla
gedən, axıb keçdiyi hər
yerdə izini qoyan Araz üçün
də bu o qədər asan deyil. Yüz il-
lərin tarixini, ağrısını, acısını, kədərini,
sevincini, xoşbəxtliyini özündə ya-
şadasan, möhtəşəm tarixlərə şahidlik
edəsən, amma bunu hayqıra bilməyib
susasan. Bəzən sularının coşqusu,
bəzən bulanıqlığı ilə, bəzən də du-
rulması ilə, lal sükutlu axmasından
doğulan pıçıltı ilə öz yaşadıqlarını
göstərəsən. Arazın insan obrazı ol-
maq, onu insan cizgilərində təsəvvür
edib yaşadıqlarını insan cisminə yük-
ləmək, məncə, bir insan üçün kifayət
qədər ağır bir cəza olardı...
    Hələ 12 ildən artıq bir zaman kə-
siyi bundan əvvəl bir dəfə Arazın
cənub sahili ilə olan bir səfərimizi
xatırlayıram. Arazboyu vadilərin
əkin-biçin sahələri görünürdü. Balaca,
yastıdamlı kəndlər və bu kəndlərdən
uzanan yollar, cığırlar gədiklərdən,
keçidlərdən aşıb gedir, bizim üçün,
ən azından mənim üçün, naməlum
və sirli bir dünyaya qovuşurdu. 
     Onda Araza ilk dəfə belə yaxından
tamaşa etmişdim, ilk dəfə Cənub tə-
rəfdən görmüşdüm onu, həm də son
dəfə. O müddətə qədər Naxçıvan şə-
hərindən – Şimaldan dəfələrlə müşa-
hidə etsəm də, bu Cənubdan ilk mü-
şahidəm idi. Heyrətlə baxırdım ona.
Sonra isə Araza olan heyrətli tamaşam,
təəccüb dolu baxışlarım, bəlkə də,
heyranlığım indiyə qədər canlı gözlərlə
müşahidə etmədiyim bir mənzərənin
açılması ilə təəssüf və kədərlə əvəz-
ləndi, bir az da məyusluqla. Uçuq,

xaraba kəndlər, boş qal-
mış yuvalar Arazboyu
zəncirlənib, uc-uca ca-
lanmışdı. Onda hələ
yad tapdağında olan
torpaqlarımızı və ora-
dakı xaraba vəziyyətinə
salınmış kəndləri gör-
müşdüm. O torpaqları
da, o boş qalmış, ye-
rində bayquşlar ulayan,
sadəcə, uçuq-sökük di-
varlarından nə zamansa yaşayış yeri
olduğu hiss edilən yerləri də ilk dəfə
idi ki, mavi ekrandan deyil, öz göz-
lərimlə müşahidə edirdim. Onda ya-
şadığım hissləri heç nə ilə təsvir edə
bilmərəm. Söz acizdir. 
    Bu mənzərə qarşısında ruhumun
ən dərin qatlarına qədər işləmiş mə-
yusluğu, kədəri, sonra isə bunun sə-
bəbkarlarına olan nifrəti təkrar-təkrar
və dəfələrlə yaşadım. Sanki sərhədin
o tayına yox, neçə əsrin o üzünə,
qədim dünyamıza baxırdım. Bu sıl-
dırım qayalar, divar kimi üz-üzə da-
yanmış daşlar elə bil aradakı uçu-
rumun necə dərin olduğunu göstə-
rirdi. O uçurum bizi tarixin vəhşi
bir səhifəsindən ayırırdı, bizi, sadəcə,
müşahidəçiyə, tamaşaçıya çevirirdi.
Bu qədər yaxından görmək, bunu
hiss etmək, amma əlinin çatmaması
çox ağır bir duyğu idi. Cənub sahi-
lində olmayan, Şimal sahilində uza-
nıb gedən tikanlı məftillərə dolaşıb
yaralanmış kimi hiss edirdim onda...
    ...Qatar səfərində Arazla yanaşı,

tikanlı məftillər də axırdı sanki. Gö-
zümü sudan çəkəndə bir müddət elə
bilirdim daşlar da əriyib gedir, nazik
tor pərdə kimi yellənib aradan qalxır
və gözüm önündə qəhrəman bir xal-
qın, bir əsrdə neçə dəfə inqilab mey-
danına atılmış bir xalqın mərd siması
canlanırdı... Dağların ətəyində qədim
şəhərlərin qala divarları eləcə min
il əvvəlki kimi əyilməz durur. Əs-

lində, buna sivilizasiyadan uzaq,
yalnızca Arazın müşayiəti ilə real-
laşan bir səfər də demək olar. Çünki
yolboyu səni müşayiət edən yerlərin
böyük əksəriyyəti yaşayış məntə-
qələrindən kifayət qədər kənarda
olduğundan, sərt daşların, sıldırım-
ların, insan əli ilə yaradılmış dağ
keçidlərinin arası ilə davam edən,
hərdən qara qoçun belində zülmətə
qərq olub sonradan isə ağ qoçun
belində yenidən işıqlı dünyaya qa-
yıdan bir aura hakimlik edir. Sanki
nağıllar aləmində səfərdəsən. Bu
səfərin sonunda isə təəssüratlardan
zövq aldığın, kədərləndiyin, düşün-
cələrə qərq olduğun, qürur duyduğun
və daha adını qoya bilmədiyim bir
çox duyğuların qarışığından ibarət
bir ruha sahib olursan. Daha doğrusu,
o sənə hakim olur. 
    Hər bir Azərbaycan vətəndaşı,

ələlxüsus da, naxçıvanlı Araz çayını
dəfələrlə görüb. Bir çoxları üçün,
sadəcə, su axınından ibarət olan bu
çay başqaları üçün ilham mənbəyi
olmaqla yanaşı, bir qibləgahdır.
Məhz elə buna görə həm də hər iki
sahilində formalaşan ədəbiyyatın
obrazı, ilham mənbəyi, bəzən birbaşa
səbəbkarı və şahidi də Arazdır. Azər-
baycan ədəbiyyatının ən geniş ya-
yılmış mövzularından biridir, ayrılıq
çayı adlandırılan Araz. Bir çox əsər-
lərdə Araz canlı obraz kimi səciy-
yələndirilib. Bəzi şairlər əsərlərində
Araza qarşı qəzəbli ifadələr işlətsələr
də, onlar Arazı yazıq, fağır, çarəsiz
bir çay kimi təsvir edirlər. 
    Və bir də Məmməd Arazın şahi-
didir Araz. Araz mövzusu şairin bü-
tün yaradıcılığından qırmızı xətt
kimi keçir. Araz sevgisi Məmməd
Araz yaradıcılığında tam başqa bir
aləmə çevrilir. Azərbaycan nəzm və
nəsr ədəbiyyatında Araz çayına xitab
edərək onun vəsfinə əsərlər yönəl-
dilsə də, bəzən bu çayı bir xalqı

ikiyə bölən qəddar bir sədd kimi
qiymətləndirənlər, bəzənsə vahid

Azərbaycan probleminin
baisi, səbəbkarı, qınaq

yeri kimi müraciət
edənlər olsa da,
Məmməd Araz
yaradıcılığında
Araz başqa bir
bədii səciyyənin

daşıyıcısına çev-
rilir, yeni, əsrarən-

giz və möhtəşəm bir
obraza bürünür. Məm-

məd Araz yaradıcılığında
Araz nə zavallı, nə də günahkardır,

Araz hər zaman məğrurluq rəmzidir.
Şairə görə Araz Azərbaycan həqi-
qətlərinin qan yaddaşıdır:

     Seyr elə Arazı bir yaz səhəri,
    Bir tarix dil açar onun səsində.

     Nələrə şahiddir Araz çayı? Yaxud
sualı daha dəqiq qoyaq: nələrə şahid
deyil ki, Araz çayı!? Bu xalqın ta-
rixboyu yaşadığı hər şeyə – yaxşı,
pis, sevincli, kədərli hər günə, hər

ana şahiddir. Həsrətin, sevginin, ay-
rılığın, vüsalın şahididir Araz. Həm-
rəyliyimizin şahididir Araz. Uzun
ayrılıqdan sonra tikanlı məftillərin
qırılmasına şahiddir. Xalqın iradəsinin
gücünə, xalqın qüdrətinə şahiddir.
Xalqın iradəsini ifadə edərək Cənubi
və Şimali Azərbaycan arasında hu-
manitar, mədəni, iqtisadi və qohumluq
əlaqələrinin bərpa edilməsinə, sərhəd
çəpərlərinin sökülməsinə şahiddir.
Uzun illərdən sonra ilk dəfə olaraq
hər iki tayında olan qohumların, həm-
vətənlərin ünsiyyətlərinə, sevinc göz
yaşlarına şahiddir. Soyuq bir dekabr
günündə Arazın buz tutmuş suları
bu hərarətlə əridi, göz yaşlarının odu-
na, istisinə o da dözmədi.
    Vətən müharibəsində torpaqları-
mızın yenidən bütövləşməsinin şa-
hididir Araz. Üzərindəki əsrlərə şa-
hidlik edən Xudafərin körpüsünün

düşmən tapdağından azad
edilməsinin, Xudafərin
körpüsündən keçən igid
ərlərin, bu torpaq uğrunda
canından keçənlərin, ora-
da yenidən üçrəngli bay-
rağımızın dalğalanmasının
da şahididir Araz. Sahi-
lində Ali Baş Komandana
Xudafərin körpüsünün
azad olunduğu haqqında

raport verən igid zabitin,
onun sularını lərzəyə salan gur səsinin
də şahididir. O səsin sədasını sularına
qovuşdurub, yaddaşına həkk edib
özü ilə çox-çox uzaqlara apardı. 
    Ali Baş Komandanı, Böyük Sər-
kərdəni sahilində görməyin məm-
nunluğunu da yaşadı Araz. Prezi-
dentin “Mən bunu burada – Cəb-

rayılda, bax, burada Araz çayının
kənarında deyirəm, Azərbaycan xal-
qına və bütün dünyaya, bizə qarşı
əsassız ittihamlar cavabsız qalma-
yacaq”, – deyə verdiyi sözün şahidi
oldu Araz. Sanki uzun illərin həsrət
yanğısını söndürdü onda. Öz azad-
lığının xoşbəxtliyini bölüşdü, şadlı-
ğından suları coşdu, danışmaq istədi,
başına gələnlərdən gileylənmək istədi,
bəlkə də. Amma uzun ayrılıqdan
sonrakı ilk görüşdə onu da qəhər
boğdu elə bil ki. Suları ilə demək
istədiklərini cilovladı, ləpələrinin pı-
çıltısına qovuşdurub sözlərini boğa-
zında düyünlədi, bir daha belə ayrı-
lıqlar yaşamaq istəmədiyini dalğa-
larını coşdurub dilə gətirdi. Əsrlər
şahidi tarixi Xudafərinin aşırımlarını,
sahilində hamarladığı daşların sinəsini
bəxtiyarlıqla yuyaraq sevincinin əks-
sədasını onlarla bölüşdü. Çünki əsr-
lərin yoldaşıdır onlar.
    Dünya tarixində Arazın əks-sədası
onun yeri ilə müqayisədə çox-çox
böyükdür. Bu çayın üstündən kimlər
adlamayıb?! Arazı dost da keçib,

düşmən də!.. Səyyahlar, düşmən or-
duları, bütöv xalqlar və millətlər.
Dünyanın ana yollarından biri –
xalqların əbədi köçəköç və hərəkət
yolu, dünya mədəniyyətinin Şərqdən
Qərbə, Şimaldan Cənuba eninə-bo-
yuna keçid yolu, günçıxanla gün-
batanın ən uzun savaş və barış
yolları, “İpək Yolu”, ticarət və mü-
hacirət yolları Arazın üstündən keçib.
İndi isə böyük Turanın şahidi, Böyük
Turanın sərhədidir Araz. Türkiyədən
Azərbaycana, oradan Xəzərə qədər
uzanan böyük Turan yolunda ilk cı-
ğırdır, körpüdür Araz. Zəngəzur dəh-
lizinin əsası, ilk dayaq nöqtəsidir.
Naxçıvanın şahididir Araz. Bu tor-
paqda yaşananların, müharibələrin,
azadlıq uğrunda mübarizələrin, yad -
ellilərə qarşı dirənişlərin, nəhayət,
dirçəlişin, yenidən inkişafın, müs-
təqilliyin şahididir. 
     Azərbaycan torpağını Araz çayı
axmadan təsəvvür etmək mümkün
deyil. Coğrafi məkan olan Arazı ya-
xından görən hər kəs bilir ki, bu
çayın suyu hərdən bir cür olur; bəzən
dupduru, bəzənsə çox bulanıq, bəzən
apaydın, bəzənsə çox tutqun. Sanki
insanın dəyişən əhvalıdır. Və bu də-
yişən əhvala uyğun sanki öz fikirlərini,
duyğularını etiraf edir, içində saxlaya
bilmir, lal sularına həbs edə bilmir
və hayqırır insanlara: mən sizi başa
düşürəm, siz də məni başa düşün,
deyir. Mən tarixin şahidiyəm, məni
sevin, əzizləyin, qoruyun. Mədəniyyət
mənim sahilimdə formalaşıb, mənim
qoynumda böyüyüb, mənim sevgimlə
boy atıb, yayılıb. Ona görə də, siz
mənim üçün dəyərlisiniz. Hər anınıza
bələdəm, hər gününüzə şahidəm...

Arazın şahidliyi davam edir. Hələ o Naxçıvanın ətəklərində
gümüş kəmər kimi parlayaraq Qoca Turanın vahidliyinə

şahidlik edəcək. Yenidən Məğriblə Məşriqi, Quzeylə Güneyi birləşdirən
karvan yolları – dəmir və beton yollar onun üzərindən keçəcək. Uzaq
Günəş ölkəsi Yaponiyadan zamanın başladığı Qrinviçə – İngiltərəyə
qədər gedən dəmir yollarının aramsız taqqıltısı ilə onun bəzən coşqun,
bəzən lal sularının səsi bir-birinə qovuşacaq. Zəngəzurdan mənzərələri
yenidən bizimlə paylaşacaq. Öz sahili boyunca düşmən tapdağından
azad olunmuş torpaqların tükənməz məhəbbətlə kərpic-kərpic qurul-
masına, böyük sevgi ilə yenidən məskunlaşmasına, qaynar həyat mər-
kəzinə çevrilməsinə, bərpa olunmuş dövlət sərhədində addımlayan
qalib Azərbaycan əsgərinin addım səslərinə şahidlik edib xoşbəxt
olacaq Araz. Onun bəzən coşqun, bəzən lal axan suları, sakitliyi ilə
qovuşan “Xan Araz” epiteti illərin o tayına bu günün hadisələrini
daşıyıb öz sularında yaşadaraq, hələ uzun əsrlərboyu gördüklərini da-
nışacaq. Çünki Araz şahiddir...

- Məmməd BABAYEV

Naxçıvan. 
Araz çayının sahili.



    Keçmişi öyrənmədən bu günümüzü
dərk edə bilmərik. 1992-ci il fevralın
23-də Naxçıvandan Bakıya getmişdim.
O tarixlərdə ermənilər Azərbaycanın Qa-
rabağ bölgəsinə hücum etmiş, amma hələ
Xocalı soyqırımını törətməmişdilər. Qa-
rabağın müxtəlif yerlərində müdafiəsiz qalan azərbaycanlılar erməni
silahlı dəstələri tərəfindən qətlə yetirilir, qaçanlar canını qurtarır,
qaça bilməyənlər isə elə yerindəcə min bir işgəncə ilə şəhid edilirdilər. 
    Həmin vaxt Azərbaycan hakimiyyətinin başında Rusiyapərəst
Ayaz Mütəllibov dururdu. İşlədiyim “Milliyyət” qəzetinin Bakı
təmsilçisi Rəhbər Bəşiroğluna zəng vuraraq Qarabağa getmək üçün
icazə almasını xahiş etmişdim. Amma icazə verməmişdilər. Həmin
vaxt Bakıda Şəhidlər xiyabanına gələn şəhid cənazələrini qarşılayır,
qazilərdən müsahibələr alır və şəhərdəki mitinqlərə qatılırdım. 
    1992-ci il fevralın 25-dən 26-na keçən gecə Xocalıya ermənilər
hücum edərək insanlıqdan kənar soyqırımı törətmişdilər. Hər kəs
kimi, sanki mənim də damarımda qanım donmuşdu. Yüzlərcə insan

qətl edilmiş, minləri əsir alınmış, on minlərlə insan qışın sərt
soyuğunda yalın ayaqla öz ata-baba yurdlarından Bakıya doğru
qaçmağa məcbur olunmuşdu. 27-28 fevralda Azadlıq meydanındakı
poçt bölməsindən “Milliyyət” qəzetinin redaksiyası ilə əlaqə
saxlayaraq vəziyyəti anlatmağa çalışdım. Belə məlumat verdim:
“Ermənilər Qarabağın müxtəlif şəhər və qəsəbələrində qətliamlar
törədirlər. Mətbuat işçilərinə Qarabağa getməyə icazə verilmir.
Yalnız həmin yerləri tanıyan yerli müxbirlərdən müəyyən məlumatlar
ala bilirik. Şəhidlər xiyabanında qazilərlə görüşdüm. Vəziyyət çox
ağırdır. Bir milyona yaxın insan bölgəni tərk etmək məcburiyyətində
qalıb. Qışın sərt soyuğunda həmin bölgələri ayaqyalın tərk edən in-
sanların bir çoxu elə yolda donaraq ölüb. Bir çoxu əsir alınıb.
Qadın, uşaq, yaşlılar işgəncə edilərək öldürülüb. Hamilə qadınların
qarnı yırtılaraq uşağı çıxarılıb, öldürülüb, ələ keçirilən əsirlərin
bədən üzvləri kəsilib, insanlıq tarixinin ikinci Kərbəlası yaşanıb”. 
    Poçtdakı danışıq məntəqəsindən bunları deyərkən gözlərimdən
qeyri-ixtiyari yaş axdığını və danışdıqlarımı orada gözləyən insanların
da duyub nə dərəcədə təsirlənməsinin belə fərqində deyildim. Təbii
ki, bu arada hakimiyyətdə olan, sovet diktaturasına itaət edən Ayaz
Mütəllibovun da baş verən hadisələrə biganə qaldığını, bölgəyə
heç bir yardım göndərmədiyini də türk mətbuatı vasitəsilə dünyaya
çatdırmağa çalışırdım. Yəni 1992-ci ildə ermənilər elə bir soyqırımı
etmişdilər ki, insan insan olduğundan utanmışdı. Dağlar-daşlar in-
sanlardan utanmışdı. Bütün şüursuz canlılar belə insandan utanıb
qaçmağa başlamışdı. İnsanların ağı səsləri ərşə yüksəlir, bir milyon
qaçqın köhnə binalarda, vaqonlarda, çadırlarda nə tapdılarsa ətrafını
bir parça ilə bağlayıb yaşamağa çalışırdılar… 
    Bu dəqiqə o gördüklərim bir film lenti kimi gözlərimin önündən
gəlib-keçir. İndi gedib gördüyümüz həmin Şəhidlər xiyabanı o za-
manlar belə deyildi. Sıradan bir qəbiristanlıq kimi idi. Və orada
həm şəhid anaları ilə birgə ağlamış, həm də qazilərlə bir-birimizə
sarılıb, onlara təsəlli vermişdik. 
    İndi aradan nə az, nə çox düz 31 il keçib. 2020-ci ildə 44 gün
davam edən Qarabağ müharibəsində Azərbaycan Ordusu mülki in-
sanlara bir mərmi belə atmadı. Ələ keçirdikləri mülki insanların
hamısına mərhəmətlə davrandı, heç də əsir kimi təhqiramiz rəftar
etməyib, ehtiyaclarını təmin etdikdən sonra Ermənistana təhvil
verdilər. Amma 44 günlük savaşın ardından ermənilər atəşkəs an-
laşmasını 258 dəfə pozub, davamlı olaraq bölgədə yeni bir
müharibənin yaranmasına can atdılar. Azərbaycan Prezidenti cənab
İlham Əliyev davamlı olaraq onlara xəbərdarlıq etdi, razılaşmaya
sadiq olun, – dedi. Ancaq erməni silahlıları buna əhəmiyyət vermə-
yərək yenidən sərhədlərimizi tanımadıqlarını nümayiş etdirməyə
başlayınca Azərbaycanın tərs şilləsi ilə yerlərinə oturdular. Azərbaycan
bu dəfə də separatçılara: “Təslim olsanız, heç bir problem olmayacaq,
təslim olmasanız, bir-bir öləcəksiniz”, – deyə xəbərdarlıq etdi.
Erməni diasporunun və daşnakların əmrindən çıxmayan separatçıların
bir çoxu mübarizə aparmaq yolunu seçdikləri üçün əməliyyat
zamanı məhv edildi, digərləri isə təslim olmağa məcbur edildi.  
    İndi Xankəndi və Xocalını boşaldan ermənilər 1992-ci ildə
buranı tərk edən azərbaycanlılar kimi faciəvi şəkildə geri qayıtmır.
Kimisi şəxsi avtomobili ilə bütün əşyalarını yığaraq, kimisi ictimai
nəqliyyatla gedir. Ac olanlara isti yemək verilir, sığınacaq yeri ol-
mayanlara yer verilir, xəstə olanlar müalicə edilir. Yəni azərbaycanlılar,
bütövlükdə, biz türklər öz humanizmimizə sadiq qalmışıq. Hərbi
sahədə müharibə başqa, mülki insanların hüquqları isə başqadır.
Azərbaycanlılar bu günə qədər mülki şəxslərə – qadın, yaşlı, uşaq,
gənc erməniyə bir söz belə deməyib. Ancaq həmin mülki ermənilərin
uşaqları, əmiləri, dayıları, bir sözlə, qohumları 1992-ci ildə yüzlərlə
Azərbaycan vətəndaşını qətlə yetirmişdilər. 
    Bax biz belə millətik! Hərb qanunlarına uyğun müharibə aparmağı
bilirik, qətliam törətməyi isə əsla bilmərik!
    Ən qısa zamanda Xankəndidə görüşmək ümidi ilə…

(Türkcədən çevirəni – Səbuhi HƏSƏNOV)

Biz belə millətik

Dünən Bu gün

    İdman sahəsində fəaliyyətin
qiymətləndirilməsi mexanizmi,
hüquq və vəzifələrin tərənnü-
mü, ümumilikdə, qanunveri-
cilik bazası ilə bağlı biliklərin
artırılması məqsədilə idmançı,
məşqçi və hakimlər üçün maa-
rifləndirici görüş təşkil olunub.  İş-
tirakçılara Azərbaycan Respublika-
sının Vahid İdman Təsnifatı (ARVİT)
ilə bağlı hazırlanmış QR kodlu bro-
şürlər paylanılıb.
    Tədbiri giriş sözü ilə açan gənclər
və idman naziri səlahiyyətlərini icra
edən, nazir müavini Məcid Seyidov
dövlət idman siyasətindən söz açıb,
görülən işlər, uğur və perspektivlər,
eləcə də nazirliyin fəaliyyət istiqa-
mətləri barədə danışıb. 
    Sonra Nazirliyin əməkdaşı Emil
Səmədov ARVİT ilə bağlı ümumi
məlumatları diqqətə çatdırıb. Qeyd

olunub ki, ölkədə fiziki tərbiyə sis-
teminin mühüm proqram normativ
sənədlərindən biri kimi Təsnifat əsa-
sən idman dərəcələrinin norma və
tələblərini, onların ödənilmə şərtlərini
və qaydalarını müəyyən edir. Bununla
yanaşı, əhalinin bədən tərbiyəsi və
idmana cəlbi, idmanla məşğul olan-

ların karyera inkişafı, etik davranış
qaydaları, eləcə də gənc nəslin və-

tənpərvərlik ruhunda tərbiyə
edilməsi baxımından mühüm
əhəmiyyətə malikdir. Bütün
detallar broşürə QR kodla yer-
ləşdirilmiş elektron vəsaitdə
əks olunub.

Tədbirin sonunda sentyabr
ayı ərzində ölkə və beynəlxalq

miqyaslı yarışlarda uğur qazanan
idmançılar – İnci Allahverdiyeva,
Aysu Həşimova, Turanə Əlizadə,
Damla İsgəndərli və Aydan Hüseynli
Fəxri fərmanla təltif ediliblər. 

Naxçıvan Muxtar Respublikası 
Gənclər və İdman Nazirliyinin 

mətbuat xidməti

İdman ictimaiyyəti arasında 
hüquqi maarifləndirmə işi aparılır

İtmişdir
Şərur rayon Yuxarı Daşarx kəndində yaşamış İsmayı-

lova Səlfinaz Məhərrəm qızının adına olan JN-106A inventar
nömrəli “Torpağın mülkiyyətə verilməsinə dair şəhadət-
namə” itdiyindən etibarsız sayılır.

***
Babək rayonunun Cəhri qəsəbəsində Səfərov Vurğun

Cabir oğluna məxsus A-033864 inventar nömrəli torpağın
plan və ölçüsü, 103013040358 nömrəli çıxarş itdiyindən eti-

barsız sayılır.
***

Şərur rayon Siyaqut kəndində yaşamış Abbasova Ələ-
viyə Zeynalabdin qızının adına olan JN-21A və JN-21B in-
ventar nömrəli “Torpağın mülkiyyətə verilməsinə dair
şəhadətnamə” itdiyindən etibarsız sayılır.

***
Şahbuz rayonu, Güney Qışlaq kəndində Allahverdiyev

Nurməmməd Allahverdi oğlunun adına verilmiş JN-293A

saylı şəhadətnamə itdiyindən etibarsız sayılır.

    
    “Heydər Əliyev İli” çərçivəsində Heydər Əliyev
Muzeyi tərəfindən Ulu Öndərin 100 illik yubileyinə
həsr olunmuş albom-kataloqun hazırlanması işi davam
etdirilmiş, Ulu Öndərə həsr olunmuş yaradıcılıq müsa-
biqələrinin qalibləri təltif edilmişdir. Azərbaycan Res-
publikasının Mədəniyyət, Elm və Təhsil nazirliklərinin
və Heydər Əliyev Mərkəzinin
birgə təşkilatçılığı ilə ölkəmizdə
ilk dəfə keçirilən “I Uşaq İn-
cəsənət Festivalı”nın 1-9 sen -
tyabr tarixlərdə Bakı şəhərində
keçirilən final mərhələsində
muxtar respublikadan 42 nəfər
fərdi və 2 kollektiv iştirak etmiş,
2 nəfər I yerə, 1 nəfər II yerə,
2 nəfər iştirakçı və 2 kollektiv
III yerə layiq görülmüşdür.
Həmçinin muxtar respublikanın
mədəniyyət ocaqlarında Ulu
Öndərə həsr olunmuş müxtəlif
tədbirlər gerçəkləşmiş, sərgilər
qurulmuşdur. 
    Azərbaycan Respublikasının
Prezidenti cənab İlham Əliyevin
Sərəncamı ilə təsdiq edilmiş “Naxçıvan Muxtar Res-
publikasının sosial-iqtisadi inkişafına dair 2023-2027-ci
illər üçün Dövlət Proqramı”nda nəzərdə tutulmuş təd-
birlərin icrası ilə bağlı Naxçıvan Muxtar Respublikasının
Mədəniyyət Nazirliyi tərəfindən 2023-cü ildə pasport-
laşdırılması nəzərdə tutulan 30 abidə müəyyənləşdirilmiş,
siyahısı hazırlanmış, Azərbaycan Respublikasının Mə-
dəniyyət Nazirliyi yanında Mədəni İrsin Qorunması,
İnkişafı və Bərpası üzrə Dövlət Xidmətinin “Azərbərpa
Elmi-Tədqiqat Layihə İnstitutu” Məhdud Məsuliyyətli
Cəmiyyətinə təqdim edilmişdir. Dövlət mühafizəsinə
götürülmüş daşınmaz tarix və mədəniyyət abidələrinin
pasportlarının hazırlanması işləri üzrə layihə tapşırığı
və dövlət teatr və konsert müəssisələrinin, uşaq musiqi
məktəblərinin, yaradıcı kollektivlərin maddi-texniki
bazasının gücləndirilməsi ilə bağlı siyahılar hazırlan-
mışdır.
    Milli Musiqi Günü ilə bağlı Naxçıvan Dövlət Filar-
moniyasının Simfonik Orkestrinin Cəlil Məmmədqu-
luzadə adına Naxçıvan Dövlət Milli Dram Teatrında
və “Üzeyir Hacıbəyli – XV Beynəlxalq Musiqi Festivalı”
çərçivəsində Müslüm Maqomayev adına Azərbaycan
Dövlət Akademik Filarmoniyasında yaddaqalan konsert
proqramı ilə çıxış etməsi ötən ayın diqqətçəkən mədəni
hadisələrindən biri olmuşdur.

Ötən ay, həmçinin Mədəniyyət Nazirliyi
tərəfindən Naxçıvan Muxtar Respublikasının
ərazisində arxeoloji qazıntıların aparılmasına
nəzarət edilmiş, aparılmış arxeoloji ekspedi-
siyaların yekunları barədə hesabatlar qəbul
olunmuşdur. Mədəniyyət üzrə Elmi-Metodik
Mərkəzin əməkdaşları tərəfindən qərbi azər-
baycanlı sakinlərdən yer adları və folklor nü-
munələri toplanmışdır.

Ötən ay Cəlil Məmmədquluzadə adına
Naxçıvan Dövlət Milli Dram Teatrında

M.F.Axundzadənin “Sərgüzəşti-vəziri-xani-
Lənkəran” tamaşasının bərpa məşqləri, Elçinin “Şekspir”
və J.B.Molyerin “Skapenin kələkləri” əsərləri əsasında
səhnələşdirilən tamaşaların məşqləri aparılmışdır. Həm-
çinin teatrın kollektivi Gəncə Dövlət Dram Teatrında
Viktor Hüqonun “Edama məhkumun son günü” əsərinin
motivləri əsasında səhnələşdirilən eyniadlı tamaşa nü-

mayiş etdirmişdir. M.T.Sid-
qi adına Naxçıvan Dövlət
Kukla Teatrında V.Haq-
verdiyevin “Qarınqulu
ayı balası”, Naxçıvan
Dövlət Uşaq Teatrında
T.Seyidovun “Şir ağa və
yumruçanaq tısbağa” ta-
maşasının məşqləri apa-
rılmış, repertuarda olan
tamaşaların nümayişi ol-
muşdur.

Hesabat dövründə mu-
zeylərin fəaliyyəti nəza-
rətdə saxlanılmış, lazımi
əməli və metodiki kömək-
lik göstərilmiş, nümunəvi

muzey xidməti göstərilməsi
diqqət mərkəzində saxlanılmış, seminar-treninq, interaktiv
və açıq dərslər, mühazirələr, görüşlər keçirilmiş, türkiyəli
rəssam Nilgün Ayşecik Çeviyin “Mömine Hatun türbesi”
rəsm əsəri Naxçıvan Muxtar Respublikası Rəssamlar
Birliyi tərəfindən Möminə xatın türbəsinə hədiyyə edil-
mişdir. Sentyabr ayında muzeyləri 29 min 225 nəfər
yerli, 19 min 57 nəfər əcnəbi olmaqla, ümumilikdə, 48
min 282 nəfər ziyarət etmiş, muzeylərə 202 yeni eksponat
daxil olmuşdur. 
    Sentyabr ayında M.S.Ordubadi adına Naxçıvan Muxtar
Respublika Kitabxanası, A.Babayev adına Naxçıvan
Muxtar Respublika Uşaq Kitabxanası və rayon (şəhər)
mərkəzləşdirilmiş kitabxana sistemlərində müxtəlif gö-
rüşlər, kitab müzakirələri, əlamətdar və tarixi günlərlə
bağlı sərgilər və müxtəlif tədbirlər reallaşdırılmışdır.
Ötən ay, ümumilikdə, kitabxanalarda yeni oxucu sayı
953, oxucu gəlişi 9 min 241, kitab verilişi isə 56 min
183 nüsxə olmuşdur.
    Ötən ay Mədəniyyət Nazirliyinin yeni – www.ncul-
ture.gov.az saytının fəaliyyətə başlaması Nazirlik və
media resursları arasında əlaqələrin qurulmasına, in-
formasiya axınının düzgün təşkilinə daha geniş imkanlar
açmışdır.

Naxçıvan Muxtar Respublikası
Mədəniyyət Nazirliyinin mətbuat xidməti

Yüksək mədəni zövqün formalaşmasına 
xidmət edən tədbirlər maraqla qarşılanıb

    Naxçıvan Muxtar Respublikasının Mədəniyyət Nazirliyi tərəfindən sentyabr ayı ərzində müxtəlif mədəni-
kütləvi tədbirlər – konsertlər, müsabiqələr, tamaşa nümayişləri təşkil edilmiş, insanların mədəni istirahətinin
təşkili diqqətdə saxlanılmışdır. Mədəniyyət Nazirliyi iş planına uyğun olaraq müvafiq fərman və sərəncamlardan,
qəbul edilmiş Dövlət proqramlarından irəli gələn vəzifələr icra edilmişdir.


